
VermisLAB é o último proxecto do estudio de deseño galego Vermis Project, con ofi cina en 
Londres e base en Santiago de Compostela.

En Vermis Project, ademáis de deseñar produtos ou servizos, estamos moi comprometido coa 
formación. O noso desexo é que a xuventude galega teña as mesmas posibilidades que a de Es-
tados Unidos, Xapón ou Reino Unido, por iso decidimos crear VermisLAB.

VermisLAB é un proxecto educativo que explora novas posibilidades no eido da formación, co 
obxectivo de potenciar a creatividade e de estimular a curiosidade das alumnas e alumnos cara 
ás novas tecnoloxías, o deseño ou a ciencia. 

Está articulado arredor da metodoloxía do Design Thinking (promovido pola Universidade de 
Stanford) e do movemento Maker. O Design Thinking está centrado nas persoas, no seu entorno 
e nunha metoloxía de resolución baseada no prototipado e no testeo, a cal está acadando resul-
tados extraordinarios tanto no mundo empresarial coma no educativo ou no social. Por outra 
banda, o movemento Maker baséase na interdisciplinariedade, na colaboración e na experimen-
tación como ferramentas de innovación.Este movemento foi o que posibilitou a revolución dos 
FabLabs e os HackSpaces por todo o mundo.

Desenvolvido a través de obradoiros e campamentos altamente prácticos, en VermisLAB lévase 
a cabo unha aprendizaxe baseada en proxectos experimentais e ponse en valor o traballo en equi-
po a través da colaboración, potenciando a diversión, o compañeirismo e mais as relacións pais-
fi llos. Ademáis, impulsamos a creatividade dos nosos alumnos/as dándolles plena liberdade, 
reforzando a autoconfi anza e aceptando os erros como algo normal dentro do proceso creativo.

Este proxecto está formado por un grupo de profesionais galegos, de diferentes ramas da enxe-
ñería, a arquitectura, a física e a comunicación, que traballan conxuntamente para ofrecer unha 
formación totalmente innovadora.

A nosa oferta formativa está dirixida a todos os públicos a partir dos 5 anos e sen límite de idade. 
Comprende temáticas como: o deseño, a impresión e o escaneado 3D, a electrónica, a robótica, 
a astronomía, as ciencias e a bio-construción.

Dende VermisLAB queremos renovar e ampliar a oferta formativa de xeito constante, buscando 
as últimas novidades dispoñibles a nivel mundial en tecnoloxías e metodoloxías aplicadas á 
educación, satisfacendo así as inquedanzas dos nosos alumnos.

Páxina web: http://www.vermislab.com/gl/

